
Procura(ti)on de marguerite santussante

ex. pat.

Le quatriesme jour de janvier mil cinq cens soixante deux 
au lieu de varenes visconte de villemur etc regna(nt)
charles etc epardeva(n)t moy not(air)e et( )en p(rese)nce des tesmoings
bas escriptz establie en [per]sonne honneste femme marguerite
santussante vefve a feu anthoine ser dud(it) varenes laquelle
[com]me mere et legitime administreresse de ses enfans filz
et here(tier)s dud(it) feu ser de son bon gre etc sans revocation
des [pro]cur(eur)s [par]( )elle cy devant faictz de nouveau a faict
et [con]stitue ses [pro]cur(eur)s m(aîtr)es berth(e)le(mi) saintene anthoine
basset tous au(tr)es [pro]cur(eur)s en la court de m(onsieu)r le sen(ech)al
et siege presidial de th(ou)l(ous)e pour [par]( )expres com[par]oir en( )la
qualicte qu( )elle y a en maintenue con(tre) les here(tier)s de
feu m(aîtr)e guill(aum)e andrieu quant vivoict not(air)e de( )villemur
et en icelle f(air)e dire et [pro]curer ce que sera requis et
necess(air)e [com]me la [con]stituant(e) feroict ou f(air)e [pro]currer
si p(rese)nte y estoit eslisant son domicille en la maison
de sesd(its) [pro]cur(eur)s promectant avoir agreable ce que
[par]( )eulx sera faict et les relever etc soubz obligation
de ses biens etc a renon(cé) etc jure et de( )quoy a
requis acte p(rese)ns guill(aum)e de pinu bazochen de villemur
vidal mayn ier et( )vincens calabrosse de varenes et
moy

